Republika e Kosovés
Republika Kosova-Republic of Kosovo I

AGJENCIA PER INFORMIM DHE PRIVATESI
AGENCIJA ZA INFORMACIJE I PRIVATNOST
INFORMATION AND PRIVACY AGENCY

Nr.  04/2022
Daté: 24/01/2022

Agjencia pér Informim dhe Privatési, Zyrtari i Inspektimit, duke vepruar né pajtim me nenin 68,
nenin 69, paragrafi 1, nenin 71, paragrafi 1, nénparagrafi 1.1 dhe 1.6 si dhe nenin 92, paragrafi 1,
nénparagrafi 1.1, té Ligjit Nr.. 06/L-082 pér Mbrojtjen e té Dhénave Personale, né bazé té
Autorizimit Nr. 06/2021, pas shqyrtimit t& ankesés me nr.protokoli 33, té parashtruar mé daté
13.01.2022, ndaj Administratés Tatimore té Kosovés, nxjerr kété:

VENDIM

1. Shgiptohet gjobé ndaj Administratés Tatimore té Kosovés, me adresé né Rr. Bill Kllinton,
Prishting, né vleré prej €20.000 (njézetmijé), pér pérpunimin e kundérligjshém té té
dhénave personale.

2. Obligohet Administrata Tatimore té Kosovés qé shumén prej €20.000 (njézetmijé) ta
paguajé, né afat prej 15 ditésh, né xhirollogariné e Agjencisé pér Informim dhe Privatési
Nr. 1000400070005127/ Banka Qendrore e Republikés sé Kosovés.

3. Urdhérohet Drejtori i Pérgjithshém i Administratés Tatimore té Kosovés té béjé largimin e
listave me té dhénat personale té personave fizik, té cilat jané té publikuara né web fagen
zyrtare té saj dhe té béjé shkatérrimin e kétyre listave.

4. Obligohet Drejtori i Pérgjithshém i Administratés Tatimore té Kosoveés, gé té ndérmarré té
gjitha veprimet pér zbatimin e kétij vendimi.

5. Vendimi hyn né fuqi ditén e nénshkrimit.

Arsyetim

Agjencia pér Informim dhe Privatési (Agjencia), mé daté 13.01.2022, ka pranuar njé ankesé me
nr.protokoli 33, nga njé gytetar anonim, i cili ka shpjeguar se Administrata Tatimore e Kosovés
(ATK), né emér té raportimit té punédhénésve, té cilét nuk deklarojné punétorét, po cenon té drejtat
e privatésisé, duke i ekspozuar té dhénat personale té punétoréve, respektivisht gytetaréve. Né

aplikacionin té cilin éshté duke e promovuar ATK, mjafton té keni numri personal té cilitdo qytetaré
té Kosovés dhe do té gaseni né listén e té dhéna té tij, respektivisht né té dhénat e punédhénésit.
Linku i aplikacionit t&¢ ATK-sé éshté https://apps.atk-ks.org/regemployer

Mé tutje, ankuesi deklaron se aplikacioni nuk ka parametra té sigurisé, si fjalékalim apo emér
pérdoruesi dhe se qytetarét jané té ekspozuar té jené subjekt i keqpérdorimeve té ndryshme. Né
ankesén e parashtruar né Agjenci, i njéjti ka bashkélidhur né cilésiné e provés edhe dy linge, né té
cilat gjenden té dhénat personale té qytetaréve té cilat supozohet se kané pérfituar nga Ligji Nr.
05/L-043 pér Faljen e Borxheve Publike.

Prové: https://www.atk-ks.org/wp-content/uploads/2017/12/2.-Personat-Fizik-2000-2008-2.xIsx;
https://www.atk-Kks.org/wp-content/uploads/2017/12/4.-Personat-Fizik-2009-2014-3-1.xIsx

Né mbéshtetje té nenit 68 té Ligjit Nr. 06/L-082 pér mbrojtjen e té dhénave personale, sipas ankesés,
mé daté 13.01.2022, Agjencia ka filluar procedurén e inspektimit pér verifikimin e pretendimeve té
ankuesit. Pér shkak té ndjeshmérisé sé ¢éshtjes lidhur me pretendimit se jané té publikuara listat me
té dhéna personale, éshté filluar veprimi pér té vértetuar provén e cila éshté bashkélidhur né ankesé.
Né momentin e hapjes sé kétyre lingeve, ka filluar shkarkimi i dokumenteve té cilat jané né formatin
e microsoft excel (.xlsx) dhe pérmbajné té dhéna personale té gytetaréve. Né linkun e paré
(https://www.atk-Kks.org/wp-content/uploads/2017/12/2.-Personat-Fizik-2000-2008-2.x1sx),
gjendet lista me emértimin “2.-Personat-Fizik-2000-2008-2.xlIsx ”, né té cilén shfaget njé tabelé me
4 kolona — Nr. Rendor, Emri, Mbiemri, NIP (gé ka kuptimin e numrit personal). Né kété tabelé,
sipas numrit rendor gjenden té dhénat e tremijé e tetéqind e shtatémbédhjeté (3817) personave fizik,
duke pérfshiré té& dhénat si emrin, mbiemrin dhe numrin personal. Emértimi i fages (sheet) éshté
“Pér Publikim”,

Né linkun e dyté (https://www.atk-ks.org/wp-content/uploads/2017/12/4.-Personat-Fizik-2009-
2014-3-1.xlsx), gjendet lista me emértimin “4.- Personat-Fizik-2009-2014-3-7.x/sx”, né té cilén
shfaget njé tabelé me 4 kolona — Nr. Rendor, Emri, Mbiemri, NIP (gé ka kuptimin e numrit
personal). Né kété tabelé, sipas numrit rendor gjenden té dhénat e dymijé e peséqind (2500)
personave fizik, duke pérfshiré té dhénat si emrin, mbiemrin dhe numrin personal. Emértimi i
fages (sheet) éshté “Pér Publikim”.

Pér mé tepér, Agjencia mé daté 13.01.2022, ora 08:50, ka béré verifikimin e fages zyrtare té ATK-
sé (www.atk-ks.org) dhe né rubrikén e cila gjendet né anén e djathté larté té web fages, rubrika
“Kérko”, pérmes shénimit té fjalisé “Falja e borxheve”, shfagen dokumente té€ ndryshme n€ mesin
e sé ciléve gjenden edhe dy dokumente me emértimin “Lista e personave fizik 2000-2008” dhe
“Lista e personave fizik 2009-2074"( https://www.atk-ks.org/falja-e-borxheve-tatimore/). Nga
hapja e kétyre dokumenteve éshté konstatuar se jané po té njéjtat lista, té cila jané shkarkuar nga
linku i bashkélidhur si prové nga ankuesi, me té gjitha té dhénat personale té personave fizik. Data
se kur jané publikuar kéto dokumente me té dhéna personale né fagen zyrtare t¢ ATK, nuk éshté e
shénuar. Nga verifikimi i té dy dokumenteve té publikuara, rezulton se gjashtémijé e treqind e
shtatémbédhjeté (6317) personave fizik iu jané publikuar té dhénat personale.

ME pas, zyrtarét e Agjencisé, mé daté 13.01.2022, né ora 13:15, kané zhvilluar edhe njé inspektim
sipas ankesés né Administratén Tatimore té Kosovés (kontrollues i té dhénave), Zyra Qendrore, né
Prishting, ku jané takuar me Drejtorin e Departamentit t€ Teknologjisé Informative té ATK-sé.
Gjaté inspektimit éshté kérkuar gé me shkrim, né ményré zyrtare té paragesin bazén ligjore pér
grumbullimin dhe publikimin e kétyre té dhénave si dhe kohén kur jané publikuar kéto lista. Né po
té njéjtén dité, né ora 16:20, Agjencia ka pranuar sqarimet lidhur me kérkesat e parashtruara gjaté
inspektimit. Né shkresén (e-mail) té dérguar nga Drejtori i Teknologjisé Informative té ATK-sg,
éshté dhéné sgarimi se baza ligjore pér mbledhjen dhe publikimin e kétyre té dhénave éshté Ligji
Nr. 05/L-043 pér faljen e borxheve, koha kur jané publikuar kéto lista éshté péraférsisht né kohén e
implementimit té ligjit pér faljen e borxheve, si dhe mé voné éshté béré pérditésimi i tyre.

Ligji Nr. 06/L-082 pér Mbrojtjen e té Dhénave Personale (LMDHP) pércakton té drejtat,
pérgjegjésité, parimet dhe masat ndéshkuese lidhur me mbrojtjen e té dhénave personale dhe
privatésisé sé individit. Sipas nenit 3 (paragrafi 1, nénparagrafi 1.1.) t¢ LMDHP-sé&, me té dhéna
personale nénkuptojmé cdo informacion né lidhje me njé person fizik té identifikuar ose té
identifikueshém (“subjekt i t€ dhénave”); nj€ person fizik 1 identifikueshém éshté ai, i cili, mund té
identifikohet drejtpérdrejt ose jo drejtpérdrejt, vecanérisht duke iu referuar njé identifikuesi né bazé
té njé emri, njé numri identifikimi, té dhénave rreth vendndodhjes, njé identifikues online, ose njé
apo mé shumé faktoré specifiké pér identitetin fizik, psikologjik, gjenetik, mendor, ekonomik,
kulturor ose social té atij personi fizik.

Né kontekstin e mbrojtjes sé té dnénave personale dhe privatésisé sé individit, publikimi i té€ dhénave
personale nénkupton pérpunim té té dhénave. Kur kemi té b&mé me pérpunimin e té dhénave
personale, Ligji né dispozitat e tij ka dhéné kuptimin se cilat veprime konsiderohen si pérpunim i té
dhénave personale, gjegjésisht neni 3 (paragrafi 1, nén paragrafi 1.2) pércakton se me pérpunim
nénkuptojmé “cdo veprim ose seri veprimesh gé kryhen ndaj té dhénave personale me mjete
automatike ose jo, si: mbledhja, regjistrimi, organizimi, strukturimi, ruajtja, pérshtatja ose
ndryshimi, térhegja, konsultimi, pérdorimi, publikimi népérmjet transmetimit, shpérndarja ose
ofrimi, njésimi ose kombinimi, kufizimi, fshirja ose asgjésimi”. Bazuar né kété mbledhja por edhe
publikimi i t& dhénave personale hyn né kategoriné e pérpunimit té té& dhénave personale dhe si i
tillé duhet té jeté i ligjshém.

LMDHP parasheh parimet themelore pér pérpunimin e té dhénave personale gé duhet respektohet
me rastin e pérpunimit té té dhénave personale. Njéri ndér kéta parime éshté parimi i ligjshmérise,
drejtésisé dhe transparencés, né bazé té té cilit té dhénat personale pérpunohen né ményré té
paanshme, té ligjshme dhe transparente, pa e cenuar dinjitetin e subjekteve té té dhénave.
Ligjshméria e pérpunimit té té dnhénave personale éshté kur zbatohet sé paku njé nga kriteret e
paraparé né nenin 5 t¢ LMDHP-sé&, me té cilén kontrolluesi do té legjitimonte pérpunimin e té
dhénave, qé nénkupton se té dhénat personale duhet té pérpunohen vetém né pérputhje me ligjin.

Ligji Nr. 05/L-043 pér Faljen e Borxheve Publike (LFBP), i cili éshté miratuar né vitin 2015, ka pér
géllim faljen e borxheve publike ndaj Institucioneve Shtetérore dhe Ndérmarrjeve Publike, si dhe

pércaktimi i kritereve dhe procedurave pér faljen e kétyre borxheve, qé personat fiziké dhe juridiké
kané pér periudhén deri mé 31 dhjetor 2008. Neni 5 i LMFB-sg, parasheh gé té gjitha Institucionet
Shtetérore dhe Ndérmarrjet Publike jané té detyruar gé brenda 30 ditésh nga dita e hyrjes né fuqi té
kétij ligji, t’1 identifikoj dhe pérgatis listat e t&€ gjithé personave, té cilét duke iu nénshtruar
dispozitave té nenit 4 té kétij ligji, mund té pérfitojné nga falja e borxheve publike pér periudhén
deri mé 31 dhjetor 2008. Neni 6 paragrafi 4, i kétij ligji né té cilin jané pércaktuar procedurat dhe
afatet kohore pér zbatim té ligjit, éshté paraparé se “subjektet q¢ mund té pérfitojné nga falja e
borxheve publike sipas nenit 4 té kétij ligji, kété té drejté mund ta realizojné brenda periudhés prej
njé (1) viti, nga dita e hyrjes né fuqi té kétij ligji”. Ndérsa neni 7 i LFBP-sé, parasheh gé sipas
propozimit té Ministrisé sé Financave, Qeveria e Republikés sé Kosovés miraton akt nénligjor pér
zbatimin e kétij ligji.

Qeveria e Republikés sé Kosovés né mbledhjen e 49, me vendimin Nr.04/49 té datés 16.09.2015 ka
miratuar Udhézimin Administrativ (QRK) — Nr. 04/2015 pér procedurat e faljes sé borxheve publike
(n€ tekstin e métejmé “UA”). Neni 4 i UA rregullon ¢éshtjen e listave t& personave gé mund té
pérfitojné nga falja e borxheve, konkretisht paragrafi 2 i kétij neni parasheh qé lista duhet té
pérmbajné shumén e borxhit bazé, ndéshkimet, gjobat, interesin dhe obligimet tjera, dhe né listé
duhet té renditen né ményré alfabetike, vegcmas personat fizik dhe juridik. Kjo nénkupton se UA
parasheh publikimin e té dhénave si¢ u ceké mé larté, por jo edhe numrin personal si numér unik
identifikues.

ME pastaj, éshté miratuar edhe Ligji Nr. 05/L -119 pér ndryshimin dhe plotésimin e Ligjit Nr. 05/L-
043 pér faljen e borxheve publike. Sipas nenit 3 té kétij ligji, éshté riformuluar neni 6, paragrafi 4,
i ligjit bazik, me té cilin pércaktohet se “Subjektet q¢ mund t& pérfitojné nga falja e borxheve publike
sipas nenit 4 t€ ligjit bazik, kété t€ drejté mund ta realizojné, deri mé 1 shtator 2017”. Pra, éshté
shtyré afati kohor lidhur me realizimin e késaj té drejte.

Institucionet publike, bazuar né dispozitat e kétyre dy ligjeve pér faljen e borxhit publik, Ligjit Nr.
05/L-043 pér faljen e borxheve publike dhe Ligjit Nr. 05/L-119 pér ndryshimin dhe plotésimin e
Ligjit Nr. 05/L-043 pér faljen e borxheve publike si dhe Udhézimin Administrativ (QKR) Nr.
04/2015 pér procedurén e faljes sé borxheve publike, né kuptimin e nenit 5 té Ligjit Nr. 06/L-082
pér mbrojtjen e té dhénave personale, kané pasur ligjshmériné pér pérpunimin e kategorive té
caktuara té dhénave personale ashtu si¢ &shté paraparé me kéto dy ligje dhe me UA né fjalé.

Kohézgjatja e zbatimit té ligjit, sipas nenit 3 té Ligjit Nr. 05/L-119 pér ndryshimin dhe plotésimin
e Ligjit Nr. 05/L-043 pér faljen e borxheve publike, ka gqené 1 shtatori 2017, ku edhe ka pérfunduar
e drejta pér té pérfituar nga falja e borxheve publike.

Numri personal, si e dhéné personale, éshté shenjé individuale me té cilén shumé lehté mund té
identifikohet subjekti i té dhénave dhe i njéjti mund té pérpunohet vetém nése subjekti i té dhénave
ka dhéné pélgimin e garté té tij, apo éshté paraparé me ligj. Népérmjet numrit personal, né periudhén
e digjitalizimit té shérbimeve, publikimi i tij (online) cenon réndé privatésiné e subjektit té té
dhénave dhe mund té keté pasojé té rénda né jetén e tij. Pér mé tepér, pér shkak té réndésisé sé tij,
Agjencia konsideron se pérpunimi i numrit personal duhet té béhet vetém sipas kushteve ligjore dhe
kontrolluesi duhet té keté kujdes té vecanté gjaté pérpunimit.

Administratat Tatimore e Kosovés, pérmes publikimit té té dhénés “numrit personal” t€ personave
fizik né web fagen e saj, pa bazé té duhur ligjore shkelé dispozitat e ligjore, pér arsye se ekspozon
njé té dhéné unike té tij dhe kété né rrjet (internet) ku ka gasje numér i pakufizuar i vizitoréve. Dhe
pér mé tepér publikimi i késaj té dhéne éshté né kundérshtim edhe me Ligjit Nr. 05/L-043 pér faljen
e borxheve publike, Ligjit Nr. 05/L-119 pér ndryshimin dhe plotésimin e Ligjit Nr. 05/L-043 pér
faljen e borxheve publike si dhe Udhézimin Administrativ (QKR) Nr. 04/2015 pér procedurén e
faljes sé borxheve publike.

Administrata Tatimore e Kosovés, né cilésiné e kontrolluesit, nuk ka pasur bazé ligjore té duhur qé
té publikoj numrat personal té subjekteve té té€ dhénave né web fagen e saj dhe me kété veprim ka
pérpunuar té dhénat personale né kundérshtim me nenin 4 dhe 5 t¢ LMDHP-sé dhe ka kryer
kundérvajtje nga neni 92, paragrafi 1 i LMDHP-sé.

Agjencia pér Informim dhe Privatési pas inspektimit té kryer dhe shqyrtimit té rastit, vértetimit té
gjendjes faktike, numrin e subjekteve té té dhénave té prekura dhe legjislacionit né fuqi pér
mbrojtjen e té dhénave personale, bazuar né kompetencat e dhéna me Ligjin Nr. 06/L-082 pér
Mbrojtjen e té Dhénave Personale, ka vendosur si né dispozitivin e kétij vendimi.

[Nénshkruar mé daté 24.01.2022]

Departamenti pér Mbrojtjen e t& Dhénave Personale

KESHILLE JURIDIKE

Kundér kétij vendimi nuk lejohet ankesa, pala e pakénaqur mund té iniciojé konflikt administrativ
né Gjykatén Themelore né Prishting, Departamenti pér Céshtje Administrative, brenda afatit prej 30
ditésh nga data né té cilén éshté dorézuar vendimi. Inicimi i konfliktit administrativ nuk e ndalon
ekzekutimin e kétij vendimi.

Vendimi i dérgohet:

Administratés Tatimore té€ Kosovés,

Zyrés sé Komisioneres,

Departamentit pér Mbrojtjen e té Dhénave Personale,
Arkivit té Agjencisé.



